
01
Majlis Perasmian Struktur Berbumbung Gelanggang Bola Keranjang Dan Kerja 

Berkaitan Di Taman Gamelan Indah, SPS - 03 Mei 2024 

02
Seberang Perai Express And Effective Development (Speed) MBSP - 10 Mei 2024 

03
Sesi “Town Hall” Dialog Bajet MBSP 2025 Bersama Ahli Majlis  - 13 Mei 2024

04
Kempen Kesedaran Alam Sekitar Dan Penyerahan Sangkar Kitar Semula Serta Anak 

Pokok Bakau Bersama Komuniti Penaga - 19 Mei 2024 

05
Program “Sharing Session” Berkenaan Audit Dalaman Sistem Pengurusan 

Berintegrasi Bersama PBT Dan Agensi Kerajaan Anjuran MBSP  - 21 Mei 2024

06
Majlis Anugerah Perkhidmatan Cemerlang Tahun 2023 

07
Program Forest Bathing Siri 2 & 3 Tahun 2024 Dan Penanaman Pokok Bakau 

Sempena Sambutan Hari Migrasi Burung Sedunia (World Migratory Bird Day) Tahun 
2024 - 23 Mei 2024

08
Program Promosi Pertanian Bandar Semula Jadi Di Dewan Komuniti Bayu Mutiara 

(Dewan MPKK Bukit Tengah) SPT  - 26 Mei 2024

09
Majlis Penyerahan Kerusi Batu Rekreasi Di Dataran Kuala Haji Ibrahim, Sungai Acheh 

- 14 Jun 2024

10
Kempen Kesedaran Alam Sekitar Waste To Wealth - 23 Jun 2024 

11
Majlis Penyampaian Hadiah Pertandingan Pelita Upcycle Malam 7 Likur Untuk 

Sekolah Rendah Dan Sekolah Menengah Di Seberang Perai - 24 Jun 2024

12
Majlis Angkat Sumpah Penerimaan Jawatan Datuk Band MBSP Yang Ke-3 

- 26 Jun 2024

ISI KANDUNGAN



13
Majlis Penyampaian Hadiah Bagi Program Pertandingan Mengumpul Kotak 

Minuman Sempena Tahun Baru Cina SJKC Peringkat Seberang Perai 2024 
- 27 Jun 2024 

14
Majlis Jasamu Dikenang Seberang Perai  - 02 Julai 2024

15
Program Ramah Mesra YB Timbalan Ketua Menteri 1 Pulau Pinang Bersama Wira 

Oren - 04 Julai 2024

16
Majlis Perasmian Pusat Kitar Semula Kampung Permatang Pasir - 20 Julai 2024

17
Kursus Pemahaman Environmental, Social And Governance (ESG)  - 23 Julai 2024

18
Komuniti “Celik Strata 2024”  - 28 Julai 2024

19
Kempen Anjing Terbiar 2024 - 28 Julai 2024

20
Majlis Angkat Sumpah Penerimaan Jawatan Ahli Majlis Dan Setiausaha Bandaraya 

MBSP Tahun 2024 - 01 Ogos 2024

21
Program Pemandulan Bersubsidi mega (SPAYTHON) 2024 - 03 Ogos 2024 

22
Kejohanan Experiencing Golf In Seberang Perai : Mayor's Cup 2024 - 10 Ogos 2024  

23
Majlis Penutupan Program Komunitiku Bersih Dan Sihat : Kempen Basmi Hotspot 
Denggi 2024 (KOM - BEAT Denggi 3.0) Di Lokaliti Hotspot Denggi (Kadun Machang 

Bubok) - 17 Ogos 2024

24
Majlis Perasmian Penutupan Hari Warisan Seberang Perai  - 17 Ogos 2024

ISI KANDUNGAN



25
Majlis Perasmian Program MBSP Santuni Komuniti Madani - 25 Ogos 2024 

26
Program Semarak Merdeka MBSP 2024 - 28 Ogos 2024

27
Majlis Pelancaran Pendidikan Hijau Digital 2024 - 28 Ogos 2024

28
Majlis Pengiktirafan & Penyerahan Sijil Malaysia Book Of Records (MBR) Serta 

Penghargaan Kualiti - 29 Ogos 2024

ISI KANDUNGAN



Majlis perasmian telah disempurnakan oleh Yang Amat Berhormat Tuan 

Chow Kon Yeow, Ketua Menteri Pulau Pinang. Turut hadir bersama adalah 

YB. Tuan H'ng Mooi Lye, Exco Kerajaan Tempatan Dan Perancangan Bandar 

& Desa; YB. Goh Choon Aik, ADUN Bukit Tambun; YBhg. Dato' Azhar bin Hj. 

Arshad, Datuk Bandar Majlis Bandaraya Seberang Perai; YBrs. Encik 

Khairulnizam bin Hashim, Pegawai Daerah Seberang Perai Selatan; Ahli-Ahli 

Majlis MBSP; YBrs. Tuan Setiausaha Bandaraya; Ketua-Ketua Jabatan, 

Pegawai-Pegawai Kanan MBSP serta barisan dif-dif jemputan.

Gelanggang bola keranjang di Taman Gamelan Indah ini telah dibina oleh 

Pejabat Daerah dan Tanah Seberang Perai Selatan. Walau bagaimanapun, 

kemudahan sukan ini berkonsepkan terbuka dan tidak mempunyai 

bumbung. Semasa sesi jelajah 'Love Penang' oleh Yang Amat Berhormat 

Ketua Menteri ke Kawasan Dewan Undangan Negeri Bukit Tambun, 

komuniti setempat telah memberi cadangan agar dilaksanakan pembinaan 

struktur berbumbung di gelanggang bola keranjang ini untuk memberi 

lebih manfaat kepada komuniti setempat, terutamanya golongan belia 

atau muda-mudi.

MAJLIS PERASMIAN STRUKTUR BERBUMBUNG 

GELANGGANG BOLA KERANJANG 
KERANJANG DAN KERJA BERKAITAN 
DI TAMAN GAMELAN INDAH, SPS 

03 MEI 202403 MEI 202403 MEI 2024

Majlis Perasmian Seberang Perai Express And Effective Development 

(SPEED) MBSP telah berlangsung pada 10 Mei 2024 (Jumaat) bertempat di 

The Light Hotel, Seberang Jaya, Seberang Perai Tengah.Majlis perasmian 

telah disempurnakan oleh Yang Berhormat Tuan H'ng Mooi Lye, Exco 

Kerajaan Tempatan Dan Perancangan Bandar & Desa. Turut hadir bersama 

adalah YBhg. Dato' Azhar bin Hj. Arshad, Datuk Bandar Majlis Bandaraya 

Seberang Perai, Ahli-Ahli Majlis MBSP, Yang Berusaha Tuan Setiausaha 

Bandaraya, Ketua-Ketua Jabatan, Pegawai-Pegawai Kanan, warga kerja 

MBSP serta barisan dif-dif jemputan.

Seberang Perai Express and Effective Development MBSP atau SPEED MBSP 

merupakan satu inisiatif bagi memudah cara pengeluaran kelulusan pelan 

pemajuan, tempoh pembinaan, pengeluaran CCC dan pemberian lesen 

secara pantas. Ia juga adalah merupakan salah satu inisiatif MBSP bersama 

pihak Kementerian Perumahan dan Kerajaan Tempatan (KPKT) di bawah 

program Ease of Doing Business di mana MBSP terpilih sebagai salah satu 

PBT Rintis bagi Pelaksanaan Inisiatif Cadangan Penambahbaikan dan 

Pengukuhan Kecekapan Proses Serta Prosedur Kelulusan Pelan Pemajuan.

Pelaksanaan SPEED MBSP akan membantu pelabur dan pemaju dari aspek 

penjimatan kos pematuhan dan penjanaan hasil yang lebih cepat. SPEED 

MBSP juga dapat menambah baik persekitaran perniagaan seterusnya 

menarik pelaburan baharu serta mengembangkan pelaburan sedia ada 

khususnya di Seberang Perai dan impak yang positif kepada Negeri Pulau 

Pinang.

BULETIN BANDARAYA MBSP BIL 2/2024

SEBERANG PERAI 

EXPRESS AND EFFECTIVE DEVELOPMENT 
(SPEED) MBSP 

10 MEI 202410 MEI 202410 MEI 2024



Sesi Town Hall Dialog Bajet MBSP 2025 Bersama Ahli Majlis telah diadakan pada 13 Mei 2024 (Isnin) bertempat di The Light Hotel, 

Seberang Jaya, Seberang Perai Tengah. Majlis perasmian telah disempurnakan oleh Yang Berhormat Tuan H'ng Mooi Lye, Exco 

Kerajaan Tempatan Dan Perancangan Bandar & Desa. Turut hadir bersama adalah YBhg. Dato' Azhar bin Hj. Arshad, Datuk Bandar 

Majlis Bandaraya Seberang Perai, Ahli-Ahli Majlis MBSP, Yang Berusaha Tuan Setiausaha Bandaraya, Ketua-Ketua Jabatan, Pegawai-

Pegawai Kanan serta barisan dif-dif jemputan.

Bagi tahun 2024, MBSP telah mengambil pendekatan penyediaan bajet berasaskan keutamaan atau priority-based budgeting untuk 

menambah baik perkhidmatan MBSP. Untuk penyediaan Bajet 2025 pula, MBSP akan meneruskan pendekatan tersebut 

memandangkan fokus MBSP adalah memberi perkhidmatan perbandaran terbaik kepada warga Seberang Perai. Perancangan 

kewangan untuk tahun 2025 juga memberi tumpuan kepada pengurangan kos pengurusan dan peningkatan hasil melalui daya inovasi 

dan kreativiti.

DIALOG BAJET MBSP 2025 BERSAMA AHLI MAJLIS 
SESI “TOWN HALL” 

13 MEI 202413 MEI 202413 MEI 2024

Pada 01 hingga 31 Mac 2024 yang lalu, MBSP telah membuat soal selidik input Bajet Tahun 2025 daripada stakeholders. 

Jumlah responden adalah sebanyak 2,798 orang. Input-input bajet yang diperolehi daripada stakeholders telah dianalisis 

dan akan dibincangkan oleh pengurusan MBSP untuk penyediaan Bajet 2025. Input Bajet 2025 oleh Ahli-Ahli Majlis telah 

dilaksanakan dari 01 April hingga 30 April 2024. Sebanyak 83 cadangan telah diperoleh daripada Ahli-Ahli Majlis MBSP.

BULETIN BANDARAYA MBSP BIL 2/2024

KEMPEN KESEDARAN

ALAM SEKITAR DAN PENYERAHAN SANGKAR  
19 MEI 2024

KITAR SEMULA SERTA ANAK POKOK BAKAU 
BERSAMA KOMUNITI PENAGA 

Program Kempen Kesedaran Alam Sekitar dan Penyerahan 

Sangkar Kitar Semula serta Anak Pokok Bakau bersama 

Komuniti Penaga telah berlangsung pada 19 Mei 2024 (Ahad) 

bertempat di Pasar Nelayan Sungai Penaga, Kepala Batas, SPU. 

Majlis perasmian telah disempurnakan oleh YBhg. Dato' Azhar 

bin Hj. Arshad, Datuk Bandar Majlis Bandaraya Seberang Perai. 

Turut hadir bersama adalah Ahli-Ahli Majlis MBSP; Encik Mahadi 

Bin Md Radhi, Pengerusi Nelayan Kawasan Seberang Perai; 

Ketua-Ketua Jabatan; Pegawai-Pegawai Kanan MBSP serta 

barisan dif-dif jemputan.

Program Kempen Kesedaran Alam Sekitar dan Penyerahan Sangkar Kitar Semula serta Anak Pokok Bakau bersama Komuniti 

Penaga ini merupakan aktiviti yang menggalakkan usaha-usaha dalam melestarikan alam sekitar, mendidik masyarakat 

tentang kepentingan kitar semula dan menjaga ekosistem pokok bakau di pesisir laut.

Pelaksanaan Program Kempen Kesedaran Alam Sekitar ini merupakan salah satu komitmen MBSP di bawah Pelan Strategi 

Majlis Bandaraya Seberang Perai 2023-2030 dalam konteks pembangunan hijau dan persekitaran bersih iaitu sejajar dengan 

kempen Kerajaan Negeri iaitu Penang 2030 A Family-Focused Green and Smart State that Inspires the Nation. Program ini 

bertujuan untuk meningkatkan kesedaran semua pihak mengenai pentingnya kawasan litupan hijau untuk kesejahteraan 

dan kualiti hidup selain usaha untuk menambah baik ekosistem dan biodiversiti setempat. Program ini juga bertujuan 

memupuk semangat cintakan alam semula jadi untuk menjadikan negeri ini sebuah Negeri Pintar dan Hijau. 



Program Sharing Session Berkenaan Audit Dalaman Sistem Pengurusan 

Berintegrasi Bersama Pihak Berkuasa Tempatan (PBT) Dan Agensi 

Kerajaan Anjuran Majlis Bandaraya Seberang Perai (MBSP) telah diadakan 

pada 21 Mei 2024 (Selasa) bertempat di Auditorium Menara Bandaraya, 

Majlis Bandaraya Seberang Perai. Program ini telah dirasmikan oleh 

YBrs.Tuan Hj Baderul Amin bin Abdul Hamid, Setiausaha Bandaraya. Turut 

hadir bersama adalah Agensi-Agensi Kerajaan Negeri; Pihak Berkuasa 

Tempatan dari seluruh Malaysia; Institusi Pengajian Tinggi; Ketua-Ketua 

Jabatan; Pegawai-Pegawai Kanan serta para peserta dari MBSP.

Tujuan Program Sharing Session ini dianjurkan adalah untuk membuka 

minda para peserta berkenaan kesedaran dan kepentingan sistem 

pengurusan dalam menguruskan perkhidmatan yang cekap dan berkesan 

serta cemerlang kepada orang awam dan pemegang taruh (Stakeholders). 

Selain itu, program ini juga bertindak sebagai platform untuk berkongsi 

bagaimana cara mengaudit sistem pengurusan dan mengenal pasti 

kelemahan serta kekurangan ketika mengaudit yang boleh menyebabkan 

auditan tidak berkesan dan untuk berkongsi komen-komen dari audit 

luaran atau badan pensijilan.

PROGRAM “SHARING SESSION”
BERKENAAN AUDIT DALAMAN SISTEM PENGURUSAN
BERINTEGRASI BERSAMA PBT DAN AGENSI KERAJAAN 
ANJURAN MBSP  21 MEI 202421 MEI 202421 MEI 2024

BULETIN BANDARAYA MBSP BIL 2/202410



Penganjuran program perkongsian seperti ini dapat meningkatkan 

kecermerlangan PBT sebagai Kerajaan Peringkat Ketiga yang dekat dengan 

rakyat. Program ini juga secara tidak langsung ke arah perkongsian bagi 

memastikan keseragaman fungsi di bawah bidang kuasa dan tindakan PBT adalah 

tidak lari dari objektif penubuhannya. Sebagaimana sedia maklum, matlamat 

pembangunan lestari merupakan hala tuju PBT.

BULETIN BANDARAYA MBSP BIL 2/202411



BULETIN BANDARAYA MBSP BIL 2/202412

MAJLIS ANUGERAH 

PERKHIDMATAN CEMERLANG 
21 MEI 2024

TAHUN 2023 

Majlis Anugerah Perkhidmatan Cemerlang MBSP Tahun 2023 

telah berlangsung pada 21 Mei 2024 (Selasa) bertempat di Bukit 

Jawi Golf Resort, Seberang Perai Selatan. Majlis ini telah 

dirasmikan oleh YB. Tuan Hng Mooi Lye, Ahli Majlis Mesyuarat 

Kerajaan Negeri  Pulau Pinang merangkap Pengerusi 

Jawatankuasa Kerajaan Tempatan dan Perancangan Bandar & 

Desa. Majlis ini turut diserikan lagi dengan kehadiran YBhg. Dato' 

Azhar bin Hj. Arshad, Datuk Bandar Majlis Bandaraya Seberang 

Perai. Turut hadir bersama adalah Ahli-Ahli Majlis: YBrs. Tuan 

Setiausaha Bandaraya; Ketua-Ketua Jabatan MBSP; Pegawai-

Pegawai Kanan MBSP; Pengerusi-Pengerusi Persatuan yang 

bernaung di bawah MBSP serta warga kerja MBSP.

Seramai 315 kakitangan daripada 4,002 kakitangan telah dipilih 

dan diberi Anugerah Perkhidmatan Cemerlang (APC). Tujuh (7) 

orang adalah daripada Kumpulan Pengurusan dan Profesional, 88 

orang adalah daripada Kumpulan Pelaksana 1 dan 220 orang 

adalah daripada Kumpulan Pelaksana 2. Penerima Anugerah 

Perkhidmatan Cemerlang 2023 akan menerima Sijil Perkhidmatan 

Cemerlang dan Hadiah Prestasi sebanyak RM1,000.00. Majlis 

Anugerah Perkhidmatan Cemerlang yang diadakan adalah 

manifestasi penghargaan Pengurusan dan Pentadbiran MBSP 

terhadap kakitangan-kakitangan MBSP yang telah menunjukkan 

prestasi yang cemerlang sepanjang tahun 2023.



Program Forest Bathing ini dianjurkan secara percuma yang meliputi ketiga-tiga 

daerah dan terbuka kepada seluruh penduduk Seberang Perai. Peserta yang 

terlibat adalah terdiri dari kakitangan MBSP, agensi-agensi kerajaan / swasta dan 

orang awam. Program Forest Bathing Siri 2 /2024 pada 23 Mei 2024 telah diadakan di 

Sungai Tembus. Pengisian program pada kali ini juga lebih meriah dengan aktiviti 

penamaman pokok Bakau di kawasan tebing Sungai Tembus ini bersempena Hari 

Burung Hijrah Sedunia (World Migratory Bird Day) yang disambut pada setiap hari 

Sabtu minggu kedua bulan Mei dan Oktober setiap tahun. Kawasan Sungai Tembus 

sering menjadi lokasi kegemaran pencinta Burung Hijrah dan tujuan penanaman ini 

adalah untuk memelihara dan memulihara kawasan lembap dan kawasan paya 

bakau yang menjadi kawasan persinggahan burung hijrah dan juga kediaman 

burung air. Pada program ini sebanyak 300 batang pokok dari spesies Bakau 

Minyak atau nama saintifiknya Rhizophora Apiculata  telah di tanam di kawasan 

bakau di tebing Sungai Tembus

BULETIN BANDARAYA MBSP BIL 2/2024

23 MEI 2024 23 MEI 2024 23 MEI 2024 

PROGRAM FOREST BATHING SIRI 2 & 3 
TAHUN 2024 DAN PENANAMAN POKOK BAKAU 

BURUNG SEDUNIA 
SEMPENA SAMBUTAN HARI MIGRASI 

(WORLD MIGRATORY BIRD DAY) TAHUN 2024 



Program Forest Bathing Siri 3 Tahun 2024 pula telah diadakan pada 29 

Jun 2024 (Sabtu) bertempat di Taman Rimba Cherok Tokun, Bukit 

Mertajam, Seberang Perai Tengah. Pada kali ini, MBSP mengadakan 

program Forest Bathing kawasan yang berstatus hutan lipur ini 

dikenali juga sebagai Hutan Lipur Bukit Mertajam atau Cherok Tokun 

yang mempunyai keluasan lebih kurang 37 hektar dengan puncak 

tertinggi mencapai 545 meter dari aras laut. Taman rimba ini masih 

mempunyai pokok-pokok dan tumbuhan asal seperti Meranti Seraya 

"Shorea curtisil' dan Meranti Rambai Daun "Shorea acuminata". 

Selain itu juga terdapat Pokok Mertajam “Lepisanthes rubiginosa” 

yang merupakan pokok tempatan di kawasan tersebut yang boleh 

mencapai ketinggian sehingga 10 meter. Buahnya boleh dimakan dan 

mempunyai nilai perubatan tradisional. Penggunaan pokok ini untuk 

tanaman hutan bandar, ianya digalakkan bagi menghijaukan kawasan 

perbandaran dan meningkatkan populasi pelbagai spesis burung. 

Selain itu, terdapat juga beberapa lokasi tersembunyi yang menarik di 

sini. Antaranya adalah pokok terbesar di Pulau Pinang (Tualang 

Gergasi), empangan Mengkuang baharu, laluan jambatan lama 

zaman British, air terjun dan batu besar yang menyerupai kapal, boleh 

dikatakan sebagai “hidden gems” di Cherok Tokun ini.

BULETIN BANDARAYA MBSP BIL 2/202414



Program Promosi Pertanian Bandar Semulajadi telah diadakan pada 26 

Mei 2024 (Ahad) bertempat di Dewan Komuniti Bayu Mutiara (Dewan 

MPKK Bukit Tengah) SPT. Majlis perasmian telah disempurnakan oleh 

Yang Berhormat Tuan Gooi Hsiao-Leung, ADUN Bukit Tengah. Turut hadir 

bersama adalah Ahli-Ahli Majlis, Majlis Bandaraya Seberang Perai; 

Pengerusi MPKK Bukit Tengah; Dr. Tee Tuan Poy, Pensyarah Kanan Fakulti 

Pertanian, Universiti Putra Malaysia (UPM); Wakil Jawatankuasa 

Pembangunan Wanita Dan Keluarga (JPWK); Wakil Women Engineers 

Penang; Ketua-Ketua Jabatan; Pegawai-Pegawai Kanan MBSP serta 

barisan dif-dif jemputan.

Tujuan bengkel ini diadakan adalah untuk memberi khidmat nasihat, 

perunding teknikal dan latihan pertanian yang sesuai di kawasan bandar 

serta mengaplikasikan, mengesyor dan mempromosikan kaedah 

pertanian di kawasan bandar. Bengkel pertanian bandar ini diadakan di 

dewan komuniti dan aktiviti pertanian secara praktikal juga diadakan di 

perkarangan luar dewan. Program ini juga mendapat kerjasama daripada 

MPKK Bukit Tengah, Women Engineers Penang dan pihak Universiti Putra 

Malaysia (UPM). Program ini disasarkan kepada 200 orang awam bagi 

mempelajari kaedah yang betul dalam menjalankan aktiviti pertanian 

bandar. Antara pengisian bengkel adalah merangkumi : 

I.    Teknik pengkomposan 

II.   Teknik penanaman 

III.  Cara bancuhan baja organik 

IV.  Cara tanaman sayur 

PROGRAM

PROMOSI PERTANIAN 
SEMULA JADI DI DEWAN KOMUNITKOMUNITI BAYU MUTIARA 
(DEWAN MPKK BUKIT TENGAH) SPT

26 MEI 202426 MEI 202426 MEI 2024

BULETIN BANDARAYA MBSP BIL 2/2024

Pengisian sepanjang bengkel ini dikendalikan oleh Dr. Tee Tuan Poy, Pensyarah Kanan Fakulti Pertanian, Universiti Putra Malaysia 

(UPM). Beliau berbesar hati untuk memberi taklimat dan bimbingan secara percuma kepada peserta bengkel. Seramai tujuh (7) 

orang kakitangan MBSP dari Unit Pengurusan Kebun Komuniti dan Kompos juga turut menyertai bagi mendapatkan ilmu terkini 

mengenai pertanian.



MAJLIS
PENYERAHAN KERUSI BATU REKREASI 

14 JUN 202414 JUN 202414 JUN 2024

DI DATARAN KUALA HAJI IBRAHIM, SUNGAI ACHEH 

BULETIN BANDARAYA MBSP BIL 2/2024

Majlis Penyerahan Kerusi Batu Rekreasi telah diadakan pada 14 Jun 2024 (Jumaat) bertempat di Dataran Kuala Haji Ibrahim, 

Sungai Acheh, Nibong Tebal, Seberang Perai Selatan. Majlis penyerahan telah disempurnakan oleh YB. Tuan Haji Rashidi bin 

Zinol, Ahli Majlis Mesyuarat Kerajaan Negeri Pulau Pinang merangkap Pengerusi Jawatankuasa Perdagangan dan 

Pembangunan Keusahawanan & Luar Bandar. Turut hadir bersama adalah YBrs.Tn Hj Baderul Amin bin Abdul Hamid, 

Setiausaha Bandaraya; Ahli-Ahli Majlis MBSP; Pengerusi dan Ahli Kelab Kebajikan & Rekreasi N21 Sungai Acheh; Ahli 

Jawatankuasa MPKK ADUN Sg. Acheh serta para penduduk setempat. MBSP telah menyerahkan sebanyak enam (6) buah 

kerusi batu rekreasi dan empat (4) set kerusi dan meja batu.  Penyerahan kerusi dan meja batu ini adalah salah satu inisiatif 

MBSP bagi keselesaan awam untuk berehat atau bersantai serta mengukuhkan hubungan komuniti.

KEMPEN KESEDARAN ALAM SEKITAR 

WASTE TO WEALTH 
23 JUN 2024

Program Kempen Kesedaran Alam Sekitar Waste To Wealth 

telah diadakan pada 23 Jun 2024 (Ahad) bertempat di Pasaraya 

C-Mart, Bandar Tasek Mutiara, Sungai Bakap, Seberang Perai 

Selatan dan telah dirasmikan oleh Yang Berhormat Tuan H'ng 

Mooi Lye, Ahli Majlis Mesyuarat Kerajaan Negeri Pulau Pinang 

merangkap Pengerusi Jawatankuasa Kerajaan Tempatan dan 

Perancangan Bandar & Desa. Turut hadir bersama adalah Ahli-

Ahli Majlis; Yang Berusaha Tuan Hj Baderul Amin bin Abdul 

Hamid, Setiausaha Bandaraya; Ketua-Ketua Jabatan; Pegawai-

Pegawai Kanan; warga kerja MBSP serta barisan dif-dif 

jemputan.

Program Kempen Kesedaran Alam Sekitar Waste To Wealth yang dianjurkan ini adalah merupakan aktiviti yang menggalakkan 

usaha dalam melestarikan alam sekitar, mendidik masyarakat tentang kepentingan kitar semula serta memberi kesedaran 

bahawa sisa kitar semula adalah sesuatu yang berharga dan boleh menjana pendapatan. Ianya juga bertujuan untuk 

meningkatkan tahap kesedaran tentang pengasingan sisa dipunca serta impak yang akan berlaku sekiranya kita tidak 

mengamalkan aktiviti kitar semula kepada alam sekitar. 



Program Penyampaian Hadiah Pertandingan Pelita Upcycle Malam 7 Likur 

Untuk Sekolah Rendah Kebangsaan Dan Sekolah Menengah Kebangsaan Di 

Seberang Perai Bagi Tahun 2024 telah diadakan pada 24 Jun 2024 (Isnin) 

bertempat di Auditorium Menara Bandaraya, Majlis Bandaraya Seberang 

Perai dan dirasmikan oleh YBrs. Encik Zainuddin Bin Mohamed, WHIP Ahli 

Majlis, Majlis Bandaraya Seberang Perai. Turut hadir bersama adalah Ahli-Ahli 

Majlis; Ketua-Ketua Jabatan; Pegawai-Pegawai Kanan; warga kerja MBSP; 

guru-guru serta pelajar-pelajar sekolah.

Tujuan utama program ini adalah untuk memupuk budaya kitar dan guna 

semula dalam kalangan pelajar dan pada masa yang sama menghidupkan 

semula tradisi malam tujuh likur. Jumlah penyertaan bagi Pertandingan Pelita 

Upcycle Malam 7 Likur bagi tahun 2024 adalah sebanyak 22 Sekolah Rendah 

dan 15 Sekolah Menengah di Seberang Perai. Pemenang bagi Pertandingan 

Pelita Upcycle Malam 7 Likur untuk Sekolah Rendah Kebangsaan Di Seberang 

Perai Bagi Tahun 2024 adalah Johan - Sek. Keb. Pengkalan Jaya, Naib Johan - 

Sek. Keb. Stowell dan Tempat Ketiga - Sek. Keb. Seri Gemilang. Bagi kategori 

Sekolah Menengah Kebangsaan Di Seberang Perai Bagi Tahun 2024 adalah 

Johan - Sek. Men. Keb. Tun Hussien Onn, Naib Johan - Sek. Men. Keb. Bakti dan 

Tempat Ketiga - Sek. Men. Keb. Seri Gemilang. Pertandingan ini secara tidak 

langsung mampu memberi impak dalam merealisasikan konsep penggunaan 

bijak (Smart Consumption) bagi Sustainable Development Goals 12 & 13 iaitu 

Responsible Consumption & Production dan Climate Action. 

MAJLIS PENYAMPAIAN HADIAH PERTANDINGAN 

PELITA UPCYCLE MALAM 7 LIKUR 
UNTUK SEKOLAH RENDAH DAN SEKOLAH MENENGAH 
DI SEBERANG PERAI 03 MEI 202403 MEI 202403 MEI 2024

Yang Berbahagia Dato' Haji Baderul Amin bin Abdul Hamid telah dilantik sebagai 

Datuk Bandar Seberang Perai yang baharu berkuatkuasa pada 26 Jun 2024 

(Rabu) menggantikan Yang Berbahagia Dato' Azhar Bin Hj. Arshad yang telah 

bertukar perkhidmatan ke Pejabat Setiausaha Kerajaan Negeri Melaka.

Majlis Angkat Sumpah ini disaksikan oleh Yang Amat Berhormat Tuan Chow Kon 

Yeow, Ketua Menteri Pulau Pinang. Turut hadir bersama adalah Yang Berhormat 

Dato' Dr. Mohamad bin Abdul Hamid, Timbalan Ketua Menteri 1; Yang 

Berhormat Dato' Haji Rosli bin Isa, Setiausaha Kerajaan Negeri Pulau Pinang; 

Yang Berhormat Tuan H'ng Mooi Lye, Ahli Majlis Mesyuarat Kerajaan Negeri 

Pulau Pinang Merangkap Pengerusi Jawatankuasa Kerajaan Tempatan dan 

Perancangan Bandar & Desa; Ahli-Ahli Majlis Mesyuarat Kerajaan Negeri Pulau 

Pinang; Ahli-Ahli Majlis Dewan Undangan Negeri; Ahli-Ahli Majlis, Majlis 

Bandaraya Seberang Perai; Ketua-Ketua Jabatan Negeri Pulau Pinang; Ketua-

Ketua Jabatan Majlis Bandaraya Seberang Perai serta barisan dif-dif jemputan.

Ybhg. Dato' Hj. Baderul Amin bin Abdul Hamid merupakan mantan Setiausaha 

Bandaraya MBSP dan memulakan kerjaya di MBSP sebagai seorang Jurutera 

pada tahun 1991. Beliau sangat aktif dengan pelbagai aktiviti luar dan Badan 

NGO menjadikan beliau seorang Datuk Bandar yang ramah dan mudah didekati. 

Beliau telah dianugerahkan Darjah Setia Pangkuan Negeri (D.S.P.N) oleh T.Y.T 

Yang Dipertua Negeri Pulau Pinang yang membawa gelaran Dato' pada Julai 

2024. Semoga MBSP akan terus cemerlang dalam memberi perkhidmatan yang 

baik kepada warga Seberang Perai di bawah pentadbiran YBhg. Dato' Haji 

Baderul Amin bin Abdul Hamid

MAJLIS

ANGKAT SUMPAH PENERIMAAN 
JAWATAN DATUK BANDAR  MBSP YANG KE-3 

 26 JUN 2024 26 JUN 2024 26 JUN 2024



Majlis Penyampaian Hadiah Bagi Program Pertandingan Mengumpul Kotak Minuman Sempena Tahun Baru Cina SJKC Peringkat 

Seberang Perai 2024 telah diadakan pada 27 Jun 2024 (Khamis) bertempat di Auditorium, Menara Bandaraya, Majlis Bandaraya 

Seberang Perai. Majlis telah dirasmikan oleh YBhg. Tuan Haji Baderul Amin bin Abdul Hamid, Datuk Bandar Seberang Perai. Turut hadir 

bersama adalah Ahli-Ahli Majlis; Ketua-Ketua Jabatan; Pegawai-Pegawai Kanan MBSP; guru-guru serta para pelajar.

Program ini adalah merupakan satu kempen untuk mendidik masyarakat tentang pentingnya pengasingan serta 

pengumpulan kotak minuman ini dengan betul dan dilaksnakan setiap tahun. Sebanyak 22 buah Sekolah Jenis Kebangsaan 

telah menyertai pertandingan ini iaitu lapan (8) sekolah dari Seberang Perai Utara, tujuh (7) sekolah dari Seberang Perai 

Tengah dan tujuh (7) sekolah dari Seberang Perai Selatan. Jumlah kotak minuman yang berjaya dikutip pada tahun ini 

adalah sebanyak 1,949.5 kg berbanding 1,914.8kg pada tahun 2023, dengan peningkatan sebanyak 34.7kg. 

MAJLIS PENYAMPAIAN HADIAH BAGI PROGRAM 
PERTANDINGAN 

MENGUMPUL KOTAK MINUMAN

27 JUN 2024

SEMPENA TAHUN BARU CINA SJKC PERINGKAT 
SEBERANG PERAI 2024 

Pemenang bagi Pertandingan Mengumpul Kotak Minuman Sempena Tahun Baru Cina SJKC Peringkat Seberang Perai 2024 adalah 

seperti berikut:

TEMPAT / DAERAH SPU

JOHAN

NAIB JOHAN

TEMPAT KE-3

SJKC Chin Hwa

SJKC Sin Chung

SJKC Kuang Yu    

SPT

SJKC Jit Sin B

SJKC Perkampungan Berapit

SJKC Kim Sen      

SPS

SJKC Yok Eng  

SJKC Kampung Jawi  

SJKC Boon Beng   



Majlis Jasamu Dikenang Yang Berhormat Dato' Azhar bin Haji Arshad, 

Mantan Datuk Bandar Seberang Perai telah berlangsung pada 02 Julai 

2024 (Selasa) bertempat di Bertam Resort & Water Park, Seberang 

Perai Utara.

Yang Berhormat Dato' Azhar bin Haji Arshad, Datuk Bandar Seberang 

Perai telah menamatkan khidmat bakti beliau di Majlis Bandaraya 

Seberang Perai dan telah dinaikkan pangkat sebagai Setiausaha 

Kerajaan Negeri Melaka mulai 24 Jun 2024. Justeru, sebagai tanda 

ucapan terima kasih kepada Yang Berhormat Dato' Azhar bin Haji 

Arshad atas segala jasa dan sumbangan yang amat tinggi nilainya 

kepada MBSP dan Seberang Perai, majlis ini diadakan khas untuk 

meraikan beliau. Meraikan dalam erti kata, menghargai dan 

berterima kasih kepada beliau sepanjang berkhidmat di Majlis 

Bandaraya Seberang Perai dari 01 Januari 2022 hingga 23 Jun 2024.

MBSP mengucapkan setinggi-tinggi tahniah kepada Yang Berhormat 

Dato' Azhar bin Haji Arshad di atas pelantikan beliau sebagai 

Setiausaha Kerajaan Negeri Melaka berkuatkuasa pada 24 Jun 2024. 

Pertukaran beliau adalah satu kehilangan besar buat MBSP tetapi 

merupakan satu anugerah buat Kerajaan Negeri Melaka.

PERSARAAN YANG BERHORMAT 
DATO' AZHAR BIN HAJI ARSHAD, 
MANTAN DATUK BANDAR SEBERANG PERAI 02 JULAI 202402 JULAI 202402 JULAI 2024



BULETIN BANDARAYA MBSP BIL 2/2024
25

YB TIMBALAN KETUA MENTERI 1 PULAU PINANG 
BERSAMA WIRA OREN

PROGRAM RAMAH MESRA 04 JULAI 2024

Program Ramah Mesra Yang Berhormat Timbalan Ketua Menteri 1 

Pulau Pinang Bersama Wira Oren telah berlangsung pada 04 Julai 

2024 (Khamis) bertempat di Depoh Operasi Pembersihan Nibong 

Tebal, Seberang Perai Selatan. Turut hadir bersama adalah Yang 

Berhormat Dato' Seri Reezal Merican bin Naina Merican, Ahli 

Dewan Undangan Negeri Bertam; Yang Berbahagia Tuan Haji 

Baderul Amin bin Abdul Hamid, Datuk Bandar Seberang Perai; 

Ahli-Ahli Majlis; Ketua-Ketua Jabatan; Pegawai-Pegawai Kanan 

serta Wira-Wira Oren MBSP. Program pada hari ini tertumpu 

kepada sesi ramah mesra yang bertujuan mendekatkan Yang 

Berhormat Timbalan Ketua Menteri 1 Pulau Pinang dengan warga 

kerja MBSP, terutamanya Wira-Wira Oren yang memberikan 

perkhidmatan terbaik kepada penduduk Seberang Perai. Turut 

diadakan juga sumbangan Gerobok Rezeki yang diedarkan 

kepada 68 Wira Oren dalam kategori B40 yang memerlukan 

bantuan. Gerobok Rezeki ini adalah melalui peruntukan MBSP 

kepada kakitangan MBSP yang memerlukan. Gerobok Rezeki ini 

disampaikan oleh Yang Berhormat TKM 1 Pulau Pinang dan Yang 

Berhormat ADUN Bertam.



Majlis Perasmian Pusat Kitar Semula Kampung Permatang Pasir ini adalah merupakan satu kempen untuk menguar-uarkan kepada 

penduduk sekitar Permatang Pasir khususnya dan penduduk Seberang Perai amnya. MBSP melalui Pasukan Kerja LA21 menganjur 

pelbagai aktiviti pendidikan dan penglibatan komuniti bagi memupuk kesedaran dan amalan kitar semula sejajar dengan Dasar 

Pengasingan Sisa Di Punca Negeri Pulau Pinang 2016. Majlis ini telah dirasmikan oleh Yang Berusaha Puan Normahani binti Muhamad, 

Ahli Majlis, Majlis Bandaraya Seberang Perai. Turut hadir bersama adalah Ahli-Ahli Majlis, Pengerusi MPKK, Pegawai Kanan MBSP 

serta para penduduk Kampung Permatang Pasir.

20 JULAI 202420 JULAI 202420 JULAI 2024

MAJLIS PERASMIAN PUSAT KITAR SEMULA 
KAMPUNG PERMATANG PASIR 

Pada hari ini juga telah diadakan pertandingan mewarna yang 

melibatkan 30 orang kanak-kanak. Tema pertandingan mewarna ini 

ialah berkaitan dengan kitar semula. Sijil dan hadiah turut disediakan 

kepada semua peserta. Melalui Program Majlis Perasmian Pusat Kitar 

Semula Kampung Permatang Pasir ini mampu memberi impak dalam 

usaha menjayakan Dasar Pengasingan Sisa di Punca Negeri Pulau Pinang 

2016 yang mana aktiviti penguatkuasaan telah bermula pada 1 Julai 2024 

dan pelbagai pihak juga diharap dapat menekankan pendekatan secara 

holistik bagi pengurusan alam sekitar dalam mewujudkan sebuah 

bandaraya rendah karbon yang berdayahuni, dalam menzahirkan 

“Seberang Perai Resilient, Inklusif, Hijau Dan Kompetitif”.



Kursus Pemahaman Environmental, Social And Governance (ESG) telah diadakan 

pada 23 Julai 2024 (Selasa) bertempat di Iconic Hotel, Jalan Bukit Tengah, Juru, 

Pulau Pinang dan telah dirasmikan oleh YBhg. Tuan Haji Baderul Amin bin Abdul 

Hamid, Datuk Bandar Seberang Perai. Turut hadir bersama adalah Ahli-Ahli Majlis; 

Encik Baylon Tham Wai Leong, Ahli Lembaga Pengarah Penang Green Council; Pn. 

Josepine Tan Mei Ling, Pengurus Besar Penang Green Council; Ar. Bee Sui Yeng, 

Arkitek, Persatuan Arkitek Malaysia (Northern Chapter); Pn. Renuka 

Radakrishnan, Pegawai Kanan Dan Penyelidik Penang Green Council; Dato' Ar Loh 

Chiak Eong, Arkitek, Persatuan Arkitek Malaysia (Northern Chapter); Dato' Ar Loh 

Chiak Eong, Arkitek, Persatuan Arkitek Malaysia (Northern Chapter); Ketua-Ketua 

Jabatan serta Pegawai-Pegawai Kanan MBSP. 

Antara intipati perbincangan di kursus ini adalah berdasarkan sesi taklimat dan 

perbincangan berkumpulan yang merangkumi tajuk-tajuk berikut :

1.  Understand ESG & Towards Carbon Neutral

2.  ESG Impact On Built Environment

3.  Passive Solution APermanent Solution

4.  Energy Management In Reduction Carbon

5.  Moderation And Q & A Session

KURSUS PEMAHAMAN 

ENVIRONMENTAL, 
SOCIAL AND GOVERNANCE (ESG)  

23 JULAI 202423 JULAI 202423 JULAI 2024



KOMUNITI
“CELIK STRATA 2024” 28 JULAI 202428 JULAI 202428 JULAI 2024

Penganjuran Program Pendidikan Kesedaran Komuniti “Celik Strata 2024” ini adalah salah satu usaha berterusan oleh 

Jabatan Pesuruhjaya Bangunan (COB) MBSP dalam memberikan pendedahan dan pemahaman kepada semua golongan 

sasaran, terutamanya JMB / MC tentang penguatkuasaan di skim strata serta panduan pengurusan dan penyenggaraan yang 

teratur dan telus.

Majlis perasmian telah disempurnakan oleh Yang Berusaha Sr. Mat Nasir Bin Hassan, Pengarah Penilaian Dan Pengurusan 

Harta, Majlis Bandaraya Seberang Perai. Turut hadir bersama adalah Ahli-Ahli Majlis MBSP; Yang Berusaha Puan D.Sunita Kaur 

Jessy, Pengerusi Tribunal Perumahan Dan Pengurusan Strata, Kementerian Perumahan Dan Kerajaan Tempatan; Ketua-Ketua 

Jabatan, Pegawai-Pegawai Kanan MBSP serta para peserta taklimat.

Objektif program adalah untuk mendidik semua golongan 

tentang pemahaman asas perundangan dan tanggungjawab 

pengurusan strata, memberi pendedahan tentang tatacara 

pengurusan dan pentadbiran yang betul mengikut Akta 

Pengurusan Strata 2013 (Akta 757), membantu mewujudkan 

pengurusan yang lebih baik, mewujudkan keseragaman 

pematuhan undang-undang dan dasar  berkaitan 

penyenggaraan dan pengurusan berstrata mengikut Akta 

Pengurusan Strata 2013 (Akta 757) serta memberi 

pemahaman kepada pihak berkaitan untuk mentadbir dan 

mewujudkan persekitaran yang harmoni dan selesa serta 

selamat didiami.

Terdapat juga taklimat yang disampaikan oleh wakil Tribunal 

Perumahan dan Pengurusan Strata (TPPS) berkaitan bidang 

kuasa dan prosedur tuntutan di Tribunal Perumahan dan 

Pengurusan Strata (TPS). Selain itu, wakil dari Pejabat 

Pembangunan Negeri Pulau Pinang juga memberikan 

Taklimat Geran Peruntukan untuk Program Sejahtera 

Komuniti MADANI (SejaTI MADANI) pada Sesi Celik Strata 

2024 tersebut.

Program Kempen Anjing Terbiar 2024 telah diadakan pada 28 Julai 2024 (Ahad) bertempat di Dewan Komuniti Machang Bubuk, 

Machang Bubuk, Bukit Mertajam, SPT. Program ini telah dirasmikan oleh Yang Berhormat Tuan Lee Khai Loon, Ahli Dewan 

Undangan Negeri Kawasan Macang Bubuk. Turut hadir bersama adalah Ahli-Ahli Majlis; Ketua-Ketua Jabatan; Pegawai-Pegawai 

Kanan MBSP; wakil MPKK serta para penduduk setempat. Objektif program ini adalah untuk memupuk kesedaran bagi 

mendorong individu agar menguruskan anjing pemeliharan dengan cara yang betul, memupuk tanggungjawab masyarakat 

serta mempromosi Pelesenan Anjing MBSP.

KEMPEN ANJING TERBIAR 28 JULAI 2024

2024

Kempen Pengurusan Anjing Terbiar 2024 ini adalah satu kempen di 

bawah inisiatif Kementerian Perumahan dan Kerajaan Tempatan 

(KPKT) melalui Jabatan Kerajaan Tempatan (JKT) dengan memberi 

peruntukan sebanyak RM15,000.00 kepada setiap PBT yang terlibat. 

MBSP telah memlilih untuk membuat satu program yang 

merangkumi penglibatan NGO, MPKK, orang awam serta jabatan 

dalaman MBSP yang mana menerapkan aktiviti berkonsepkan 

pendidikan kepada orang awam dalam usaha mengawal populasi 

anjing terbiar di Seberang Perai. Selain itu terdapat juga aktiviti-

aktiviti yang diadakan pada hari program tersebut seperti dog 

gathering, dog fashion show, perkongsian cara pengurusan haiwan 

kesayangan serta kepentingan pemandulan haiwan kesayangan, 

pelesenan anjing MBSP, pendaftaran pemandulan bersubsidi dan 

jualan vendor haiwan kesayangan.



Syabas dan Tahniah kepada Encik Mohamad Suzuki bin Ahmad daripada 

Parti Amanah Negara (AMANAH) di atas pelantikan baharu sebagai Ahli 

Majlis MBSP dan juga Encik Mohd Ibrahim bin Md Nor di atas pelantikan 

baharu sebagai Setiausaha Bandaraya MBSP.

Majlis Angkat Sumpah ini disaksikan oleh Yang Berhormat Tuan H'ng 

Mooi Lye, Ahli Majlis Mesyuarat Kerajaan Negeri Pulau Pinang Merangkap 

Pengerusi Jawatankuasa Kerajaan Tempatan dan Perancangan Bandar & 

Desa. Turut hadir bersama adalah Yang Berbahagia Dato' Haji Baderul 

Amin bin Abdul Hamid, Datuk Bandar Seberang Perai; Ahli-Ahli Majlis, 

Majlis Bandaraya Seberang Perai; Ketua-Ketua Jabatan, Majlis Bandaraya 

Seberang Perai serta barisan dif-dif jemputan.

Seluruh warga kerja Majlis Bandaraya Seberang Perai ingin merakamkan 

setinggi-tinggi ucapan tahniah dan syabas atas pelantikan sebagai Ahli 

Majlis MBSP dan juga Setiausaha Bandaraya MBSP.

MAJLIS

ANGKAT SUMPAH PENERIMAAN JAWATAN 
AHLI MAJLIS DAN SETIAUSAHA BANDARAYA MBSP TAHUN 2024

01 OGOS 202401 OGOS 202401 OGOS 2024



Program ini merupakan Program Kembiri Bersubsidi Mega yang julung kali 

dianjurkan oleh MBSP di Seberang Perai dengan melibatkan kerjasama strategik 

dengan agensi swasta iaitu Empire Vet Sdn. Bhd. dan penaja lokasi program iaitu 

pihak Autocity Juru. Program Pemandulan Bersubsidi Mega (Spaython) 2024 

merupakan salah satu strategi di dalam pelaksanaan pelan strategik haiwan 

terbiar Majlis Bandaraya Seberang Perai yang memberikan fokus kepada 

pengembirian sebagai kaedah berkesan dalam menangani masalah lebihan 

populasi haiwan terbiar terutama sekali anjing dan kucing dalam mewujudkan 

persekitaran yang selamat dan kondusif buat masyarakat di Seberang Perai. 

PROGRAM

PEMANDULAN BERSUBSIDI MEGA 
(SPAYTHON) 2024 03 OGOS 202403 OGOS 202403 OGOS 2024

Pihak MBSP telah memperuntukan subsidi sebanyak RM100 untuk anjing dan RM60 untuk kucing dimana jumlah yang 

perlu ditanggung oleh pemilik adalah RM40 untuk anjing jantan, RM80 untuk anjing betina, RM20 untuk kucing jantan 

dan RM40 untuk kucing betina. Inisiatif program ini juga dilakukan bagi memberikan perkhidmatan pemandulan bermutu 

tinggi dengan harga mampu milik kepada masyarakat dan NGO setempat khususnya di Seberang Perai. 

Antara aktiviti-aktiviti utama yang diadakan selama dua hari ini adalah :

i.    Pemandulan anjing dan kucing (200 ekor) secara in situ oleh doktor-doktor veterinar berdaftar. 

ii.   Pemeriksaan asas kesihatan haiwan kesayangan.

iii.  Pelesenan Anjing MBSP. 

iv.  Jualan Vendor Haiwan Kesayangan.

v.   Ceramah kesedaran haiwan.

Program ini telah dirasmikan oleh YBrs. Tuan Mohd Ibrahim bin Md Nor, Setiausaha Bandaraya, Majlis Bandaraya 

Seberang Perai. Turut hadir bersama adalah Yang Berbahagia Prof. Dr. Mohd Azam Khan bin Goriman Khan, Pengarah 

Program Veterinary Advance Learning Centre; Ahli-Ahli Majlis, Ketua-Ketua Jabatan, Pegawai-Pegawai Kanan MBSP serta 

para penduduk Seberang Perai.



KEJOHANAN EXPERIENCING GOLF 
IN SEBERANG PERAI : MAYOR'S CUP 2024 10 OGOS 202410 OGOS 202410 OGOS 2024

Kejohanan Experiencing Golf in Seberang Perai : Mayor's Cup 2024 

telah berlangsung pada 10 Ogos 2024 (Sabtu) bertempat di 

Penang Golf Resort, Kepala Batas, Pulau Pinang. Majlis diserikan 

lagi dengan kehadiran YBrs. Tuan Mohd Ibrahim Bin Md Nor, 

Setiausaha Bandaraya, Majlis Bandaraya Seberang Perai. Turut 

hadir bersama adalah pemain-pemain dari agensi-agensi Kerajaan 

Persekutuan dan Negeri serta agensi-agensi swasta. Program ini 

adalah selari dengan Penang 2030 di bawah tema iaitu “Increase 

liveability to enhance quality of life” dan mengikut inisiatif strategi 

A4 iaitu “Diversify recreation, sports, arts and culture facilities”.

Kejohanan Golf Piala Datuk Bandar Tahun 2024 merupakan kali 

kedua dianjurkan oleh MBSP. Kejohanan golf seumpama ini dapat 

mengeratkan lagi ikatan silaturrahim di kalangan agensi-agensi 

kerajaan dan swasta. Menang atau kalah bukanlah ukuran penting 

untuk menentukan kualiti pemain, tetapi dinilai dari segi 

semangat kesukanan bersatu padu, bertoleransi, sikap menerima 

kekalahan serta meraikan pemain yang menang. Seramai 120 

pemain golf amatur dari pelbagai latar belakang telah menyertai 

kejohanan pada tahun ini termasuklah kategori jemputan dan 

terbuka. Pemenang bagi Overall Champion dalam Kejohanan 

Experiencing Golf in Seberang Perai : Mayor's Cup 2024 adalah 

Encik Mokhtarudin Md Sor daripada Kulim Golf CC.



Majlis Penutupan Program Komunitiku Bersih Dan Sihat : Kempen Basmi 

Hotspot Denggi 2024 (KOM-BEAT Denggi 3.0) Di Lokaliti Hotspot Denggi 

(KADUN Machang Bubok) telah berlangsung pada 17 Ogos 2024 (Sabtu) 

bertempat di Masjid Jamek Machang Bubok, Machang Bubok, Bukit 

Mertajam. Majlis perasmian penutupan program telah disempurnakan 

oleh Yang Berbahagia Dato' Haji Baderul Amin bin Abdul Hamid, Datuk 

Bandar Seberang Perai. Majlis diserikan lagi dengan kehadiran Yang 

Berhormat Tuan Lee Khai Loon, Ahli Dewan Undangan Negeri Kawasan 

Machang Bubok. Turut hadir bersama adalah Ahli-Ahli Majlis MBSP; Yang 

Berusaha Tuan Setiausaha Bandaraya; Yang Berbahagia Profesor Madya 

Dr. Nur Faeza binti Abu Kassim, Pengerusi COMBI Negeri; Encik 

Turaisingam a/l Mahalingam, Pengerusi COMBI SPT; Ketua-Ketua 

Jabatan; Pegawai-Pegawai Kanan MBSP serta barisan dif-dif jemputan.

17 OGOS 202417 OGOS 202417 OGOS 2024

MAJLIS PENUTUPAN PROGRAM KOMUNITIKU  

BERSIH DAN SIHAT : 
KEMPEN BASMI HOTSPOT DENGGI 2024 
(KOM - BEAT DENGGI 3.0) DI LOKALITI HOTSPOT DENGGI 
(KADUN MACHANG BUBOK) 

Program Kempen Komunitiku Bersih Dan Sihat – Kempen 

Cegah Denggi (KOM-BEAT Denggi) ini adalah merupakan 

salah satu daripada tiga (3) kempen kesihatan persekitaran 

yang dijalankan oleh Majlis Bandaraya Seberang Perai 

(MBSP) di bawah Kempen Kesihatan Persekitaran di 

kawasan Pihak Berkuasa Tempatan (PBT) 2024 oleh 

Kementerian Perumahan dan Kerajaan Tempatan (KPKT) 

dengan peruntukan sebanyak RM10,000.00. Tujuan kempen 

ini diadakan adalah untuk mengawal dan mencegah 

kejadian kes denggi, mengawal risiko dan potensi 

pembiakan nyamuk Aedes dan memperkasakan usaha sama 

antara MBSP, agensi dan komuniti dalam strategi-strategi 

pencegahan denggi.

Tempoh kempen adalah bermula pada bulan April hingga 

hujung Julai 2024. Program KOM-BEAT Denggi 3.0 

dilaksanakan selama tiga (3) bulan di Taman Nirwana, Taman 

Alma Jaya, Taman Selamat dan Taman Selesa di kawasan 

Machang Bubok. Lokaliti berkenaan telah dipilih sebagai 

lokasi kempen oleh Jabatan Perkhidmatan Kesihatan MBSP 

berikutan ciri-cirinya sebagai kawasan keutamaan tinggi 

(high-priority area) untuk pembasmian denggi. Lokaliti ini 

juga merupakan kawasan yang diisytiharkan kawasan 

hotspot denggi. Ini merupakan strategi MBSP dalam 

memastikan lokaliti terpilih bebas daripada risiko penyakit 

Denggi menerusi pendekatan pemerkasaan komuniti dan 

kerjasama antara agensi. Pada program yang sama, Datuk 

Bandar Seberang Perai telah mengedarkan Jalur Gemilang 

kepada MPKK dan penduduk setempat sempena bulan 

kemerdekaan dalam usaha menyemarakkan lagi semangat 

kemerdekaan ke-67 pada tahun ini.



Majlis Perasmian Penutupan Hari Warisan Seberang Perai telah 

berlangsung pada 17 Ogos 2024 (Sabtu) bertempat di Upcycle Park, 

Bandar Perda, Bukit Mertajam. Majlis perasmian penutupan 

program telah disempurnakan oleh Yang Berbahagia Dato' Haji 

Baderul Amin bin Abdul Hamid, Datuk Bandar Seberang Perai. Turut 

hadir bersama adalah Ahli-Ahli Majlis MBSP; Yang Berusaha Tuan 

Setiausaha Bandaraya; Ketua-Ketua Jabatan; Pegawai-Pegawai 

Kanan MBSP serta barisan dif-dif jemputan.

Hari Warisan Seberang Perai merupakan satu program tahunan 

yang diadakan untuk meraikan kekayaan kebudayaan warisan dan 

melestarikannya bersama komuniti. Program Hari Warisan 

Seberang Perai ini adalah merupakan program anjuran Majlis 

Bandaraya Seberang Perai dengan kolaborasi bersama 

stakeholders iaitu Pesuruhjaya Warisan Negeri Pulau Pinang, 

Perbadanan Kemajuan Kraftangan Malaysia Cawangan Pulau 

P inang,  p ihak sekolah dan komunit i  setempat  dalam 

memperkasakan tangible & intangible heritage product di Seberang 

Perai.

MAJLIS PERASMIAN PENUTUPAN 

HARI WARISAN SEBERANG PERAI 

17 OGOS 202417 OGOS 202417 OGOS 2024

Program Hari Warisan Seberang Perai ini 

bertujuan untuk memberikan kesedaran 

kepada orang ramai  dalam usaha 

memartabatkan warisan kita. Warisan 

adalah termasuk panorama alam, habitat 

flora dan faunanya, perkampungan 

tradisional termasuk pakaian dan kuih-

muih tradisional, peristiwa yang ada 

kepentingan sejarah, tapak, bangunan 

dan monumen warisan.

Program ini dapat memberikan pendedahan dan pendidikan mengenai warisan yang terdapat di Seberang Perai serta 

menonjolkan aspek-aspek warisan yang boleh diketengahkan sebagai satu produk pelancongan dan mengetengahkan 

permainan dan pakaian tradisional. Pelbagai pengisian menarik dipersembahkan kepada warga Seberang Perai dalam 

Program Hari Warisan Seberang Perai 2024, diantaranya adalah Pertandingan Sukan Rakyat seperti sepak raga, tarik upih, 

tuju tin, kukur kelapa, lari dalam guni, congkak, tapak gajah, lompat getah, colek lidi dan sebagainya. Selain itu, terdapat juga 

aktiviti zumba, pertandingan mewarna kanak-kanak, demonstrasi masakan tradisional, demonstrasi mencanting batik dan 

membuat tembikar, Sesi Engagement bagi Variasi Inventori Warisan di Seberang Perai Bersama Komuniti dan persembahan 

kebudayaan.



MAJLIS PERASMIAN 

PROGRAM MBSP SANTUNI KOMUNITI 
MADANI 

25 OGOS 202425 OGOS 202425 OGOS 2024

Majlis Perasmian Program MBSP Santuni Komuniti Madani telah berlangsung pada 25 Ogos 2024 (Ahad) bertempat di Dewan 

Persatuan Penduduk Taman Sentul Jaya, SPT. Majlis perasmian ini telah disempurnakan oleh Yang Berhormat Gooi Hsiao-

Leung, ADUN Bukit Tengah. Turut hadir bersama adalah barisan Ahli Majlis MBSP iaitu Encik Anuar bin Yusoff; Puan Heng Yeh 

Shiuan dan Puan Norly Masitah binti Mohamed Noor serta Pengerusi MPKK Bukit Minyak dan penduduk setempat. 

Program MBSP Santuni Komuniti Madani ini bertujuan memupuk semangat komuniti di kalangan penduduk setempat. Selain 

itu, dengan adanya program sebegini, ia dapat mengeratkan hubungan silaturahim antara MPKK, pihak MBSP dan penduduk. 

Program ini menyasarkan penglibatan seramai 300 orang penduduk sekitar.



Program Semarak Merdeka MBSP 2024 telah berlangsung pada 28 Ogos 

2024 (Rabu) bertempat di Tapak Perhimpunan Korporat, Menara 

Bandaraya, Majlis Bandaraya Seberang Perai. Tema Hari Kebangsaan dan 

Hari Malaysia pada tahun ini adalah Malaysia MADANI : Jiwa Merdeka. 

Malaysia MADANI membawa maksud tunjang kemakmuran dan kemajuan 

negara melalui dukungan enam nilai teras utama; iaitu kemampanan, 

kesejahteraan, daya cipta, hormat, keyakinan dan ihsan. Manakala 

perkataan Jiwa Merdeka pula menzahirkan kebebasan rakyat daripada 

sebarang elemen negatif dalam menginterpretasikan semangat patriotik 

melalui aspek pemikiran, integrasi sosial dan ekonomi, seterusnya 

membentuk kesatuan rakyat yang kukuh, harmoni dan progresif.

Program Semarak Merdeka MBSP 2024 yang diadakan pada hari ini adalah 

untuk menaikkan semangat dan jiwa merdeka di kalangan warga kerja 

MBSP, di samping menghidupkan semula semangat patriotisme dan 

mengukuhkan tekad dalam mempertahankan kemerdekaan negara. Kita 

hendaklah menghayati hari kebangsaan ini dalam setiap detik kita sebagai 

seorang rakyat Malaysia. Bulan Ogos merupakan satu bulan simboliknya 

menjadi bulan yang paling meriah untuk melaksanakan aktiviti-aktiviti 

perpaduan.

PROGRAM

SEMARAK MERDEKA MBSP 
2024

28 OGOS 202428 OGOS 202428 OGOS 2024



MAJLIS PELANCARAN
PENDIDIKAN HIJAU DIGITAL 

28 OGOS 202428 OGOS 202428 OGOS 2024

2024

Majlis Pelancaran Pertandingan Pendidikan Hijau Digital 2024 telah berlangsung pada 28 Ogos 2024 (Rabu) bertempat di 

Dewan Datuk Haji Ahmad Badawi, Butterworth, Seberang Perai Utara. Majlis pelancaran telah disempurnakan oleh Yang 

Berbahagia Dato' Haji Baderul Amin bin Abdul Hamid, Datuk Bandar Seberang Perai. Turut hadir bersama adalah Ahli-Ahli 

Majlis MBSP; Dato' Seri Lee Teong Li, Director and Regional General Manager Amphenol TCS Malaysia Sdn. Bhd.; Dr. Sumayyah 

binti Dzulkifly, Penyelaras Program Komuniti Pusat Pendidikan Hijau; Ketua-Ketua Jabatan; Pegawai-Pegawai Kanan MBSP; 

para peserta serta barisan dif-dif jemputan.

BULETIN BANDARAYA MBSP BIL 2/2024

Program Pertandingan Pendidikan Hijau Digital @ Edu-

Green Digital ini adalah anjuran bersama Majlis Bandaraya 

Seberang Perai dengan EduGreenDigital@UPSI yang 

dibangunkan oleh Universiti Pendidikan Sultan Idris (UPSI) 

dan Jabatan Pendidikan Negeri Pulau Pinang. Manakala 

Amphenol TCS dan Karomech adalah penaja program.  Ini 

menunjukkan satu kerjasama strategik antara MBSP, agensi 

swasta dan kerajaan bersama institusi pengajian tinggi.

Pertandingan Pendidikan Hijau Digital merupakan aktiviti yang 

melibatkan penyertaan sekolah-sekolah rendah dan 

menengah di seluruh Seberang Perai. Pendidikan Hijau Digital 

Peringkat Sekolah ini adalah salah satu program bagi 

meningkatkan kesedaran sekolah dalam menjayakan Sekolah 

Hijau. Pendidikan Hijau Digital merupakan satu alat Permainan 

Pendidikan dalam bentuk digital (Digital Education Tools) yang 

dikenali sebagai Edutainment. Permainan Pendidikan Hijau 

Digital ini berasaskan pembelajaran pedagogi pendidikan dan 

perlu diselesaikan dalam masa yang ditetapkan.

Program Pendidikan Hijau Digital merupakan satu program yang memberi kesedaran kepada pelajar dalam menjaga alam sekitar 

serta memberi impak dalam menjayakan Pendidikan Digital Aspirasi Negara MADANI. UPSI yang merupakan penasihat dalam 

Pendidikan Hijau Digital ini pada peringkat permulaannya dengan kerjasama MBSP telah memperkenalkan Pendidikan Hijau Digital 

Peringkat Sekolah yang dilancarkan pada 13 April 2019. Program ini merupakan inovasi yang harus diberi penghargaan dan 

diperluaskan kesemua sekolah di Malaysia.



Majlis Pengiktirafan dan Penyerahan Sijil Malaysia Book of Records 

(MBR) serta Penghargaan Kualiti telah berlangsung pada 29 Ogos 2024 

(Khamis) bertempat di Dewan Kenanga, Menara Bandaraya, Majlis 

Bandaraya Seberang Perai.

Majlis Pengiktirafan dan Penyerahan Sijil ini disaksikan oleh Yang 

Berhormat Tuan H'ng Mooi Lye, Ahli Majlis Mesyuarat Kerajaan Negeri 

Pulau Pinang merangkap Pengerusi Jawatankuasa Kerajaan Tempatan 

dan Perancangan Bandar & Desa. Turut hadir bersama adalah Yang 

Berbahagia Dato' Haji Baderul Amin bin Abdul Hamid, Datuk Bandar 

Seberang Perai; Ahli-Ahli Majlis MBSP; Setiausaha Bandaraya; Puan Siti 

Hajar binti Johor, Pegawai dari The Malaysia Book of Records; Tuan Haji 

Mohamad bin Zakariah, Ketua SIRIM QAS International Sdn Bhd, Pulau 

Pinang; Ketua-Ketua Jabatan; Pegawai-Pegawai Kanan MBSP serta 

barisan dif-dif jemputan.

MAJLIS

PENGIKTIRAFAN & PENYERAHAN SIJIL 
MALAYSIA BOOK OF RECORDS (MBR) SERTA PENGHARGAAN 
KUALITI 

29 OGOS 202429 OGOS 202429 OGOS 2024

MBSP telah menerima pengiktirafan daripada The Malaysia Book Of 

Records sejak tahun 2015 dan pada hari ini MBSP meneruskan 

kecemerlangan dengan menerima pengiktirafan seterusnya iaitu:- 

i. Organisasi Pertama di Malaysia yang Mendapat Pensijilan ISO 

37301:2021 Sistem Pengurusan Pematuhan (CMS).

ii. Agensi Kerajaan Pertama di Malaysia yang Diiktiraf Oleh Pihak 

SIRIM yang mempunyai dan mengintegrasikan Lapan (� Sistem 

Pengurusan Berasaskan Standard ISO Dalam Konteks Pelaksanaan, 

Dokumentasi dan Pengauditan.

Sistem Pengurusan ISO dan 5S ini memberi fokus kepada 

perkhidmatan standard (QMS) serta memberi fokus kepada aspek 

alam sekitar (EMS), menjaga keselamatan dan kesihatan pekerjaan 

(OSHMS), pengurangan penggunaan tenaga (EnMS), memelihara 

keselamatan maklumat (ISMS), Integriti (ABMS) serta pematuhan 

perundangan (CMS) dan lain-lain.

Pensijilan bukanlah keutamaan. Namun, sebagai sebuah PBT, yang 

juga mengguna pakai Pekeliling Kemajuan Pentadbiran Awam 

(PKPA), MBSP berpegang kepada Total Quality Management yang 

berorientasikan pelanggan. Sebenarnya semua pensijilan ini adalah 

untuk membantu dalam memberikan garis panduan yang jelas dan 

telus bagi melaksanakan kerja-kerja harian di pejabat dan juga di 

lapangan.



Majlis Bandaraya Seberang Perai

majlisbandarayaseberangperai

mbsp_pg

https://t.me/mbsppg

INFORMASI LAMAN INFO
LAMAN INFO

Menara Bandaraya

Jalan Perda Utama, Bandar Perda 14000 Bukit Mertajam, 

Pulau Pinang

04-538 9700

04-549 7555

BULETIN MBSP 

MAJLIS ANGKAT SUMPAH
PENERIMAAN JAWATAN DATUK BANDAR

